
X ü l a s ə  

Məqalədə Naxçıvan Muxtar Respublikasında kənd məskunlaşması və kəndlə-

rin demoqrafik inkişaf xüsusiyyətləri təhlil olunmuş, bu sahədə olan problem-

lər və onların həlli yolları müəyyənləşdirilmişdir. Belə ki, kənd qrupları və 

onlarda olan əhalinin sayı məskunlaşmanın tənzimlənməsində, demoqrafik in-

kişafda və təsərrüfat sahələrinin ərazi təşkilində əsaslı rol oynayırlar. Burada 

kəndlərin 60 faizinin əhalisinin sayı 500-2000 nəfər arasında dəyişir. Kənd 

məskunlaşma sistemində və kəndlərin demoqrafik inkişafında mühüm rol oy-

nayan amilərdən biri də kəndlərin sosial-iqtisadi vəziyyətidir. Muxtar Respub-

likanın kəndlərində yolların, sosial xidmət obyektlərinin  və s. yenidən qurul-

masına baxmayaraq bu sahədə olan problemlər tam həll olunmamışdır. Mux-

tar Respublikada kənd əhalisinin böyük əksəriyyəti kənd təsərrüfatında məş-

ğul olsa da, bu sahədən əldə olunan gəlirlər əhalinin təminatını ödəmir. Buna 

görə də kəndlərin iqtisadi bazası zəif inkişaf edir. Naxçıvan Muxtar Respubli-

kasında kənd əhalisinin demoqrafik göstəriciləri məskunlaşmanın vəziyyətin-

dən asılı olaraq inzibati rayonlar üzrə fərqlənir. Kənd təsərrüfatına yararlı tor-

paqlarla yaxşı təmin olunmuş inzibati rayonlarda əhali daha sıx məskunlaş-

mışdır ki, bu da əhalinin demoqrafik inkişafına öz müsbət təsirini göstərir.  

                                       _________                    

1. Giriş. 

Naxçıvan Muxtar Respublikasının demoqrafik 

inkişafında kənd yaşayış məntəqələri özünəməxsus 

yer tutur. Çünki kənd yerlərində əhalinin doğum 

səviyyəsi yüksək olduğundan burada əhalinin təbii 

artımı bütünlükdə əhalinin və əmək ehtiyatlarının 

sayının dəyişilməsinə əhəmiyyətli təsir göstərir. 

Həmçinin, kəndlər əhalinin məskunlaşmasında, 

ərazilərin mənimsənilməsində, təsərrüfatın bir çox 

sahələrinin, xüsusilə kənd təsərrüfatının inkişafın-

da və təbii ehtiyatlardan istifadədə mühüm rol oy-

nayırlar.  

Kəndlərin məskunlaşması və demoqrafik inki-

şafı yerləşdiyi ərazidən, təbii-iqlim şəraitindən, aq-

roiqlim ehtiyatlarından, onlardan istifadə imkanla-

rından, iqtisadi- coğrafi mövqedən və sosial-iqtisa-

di inkişaf səviyyəsindən asılıdır. Regionda əhalinin 

70,5%-nin kəndlərdə məskunlaşmasını nəzərə al-

saq burada əhalinin məskunlaşma prosesinin və de-

moqrafik inkişafının tənzimlənməsi vacib hesab 

olunur.  

2. Material və metod.   

Məqalə Azərbaycan Respublikasının alim və 

tədqiqatçılarının kənd məskunlaşmasına və de-

moqrafik inkişaf proseslərinə dair əsərləri, 

ARDSK-nin və Naxçıvan Muxtar Respublikasının 

Dövlət Statistika Komitəsinin məlumatları əsasın-

da yazılmışdır.  

Tədqiqatın aparılmasında statistik, müqaisəli 

təhlil, sistem-struktur və s. üsullardan istifadə edil-

mişdir. 

3. Təhlil və müzakirə.  

Azərbaycan Respublikası müstəqillik qazandıq-

dan sonra bütün regionlarda  olduğu kimi Naxçıvan 

Muxtar Respublikasının demoqrafik inkişafında da 

yeni meyllər yaranmağa başladı. 90-cı illərdən baş-

lanan ictimai-siyasi proseslər kənd əhalisinin de-

moqrafik göstəricilərinə, xüsusilə də ailələrdə 

uşaqların sayının azalmasına öz təsirini göstər-

mişdir. Həmçinin, iqtisadi bazanın zəif olması, iş 

yerləri ilə təminat problemləri kənd əhalisinin sa-

yının zəif artmasına gətirib çıxarmışdır. Bu prob-

lemlər kəndlərin demoqrafik inkişafını ləngidir, 

ucqar dağ kəndlərinin boşalmasına və torpaq sahə-

lərinin təsərrüfat dövrüyyəsindən çıxmasına səbəb 

olurdu.  

Bütün bunları nəzərə alaraq müasir demoqrafik 

inkişaf dövrünü 1990-2002-ci illər və 2003-cü il-

dən sonrakı dövrlərə bölmək olar. Bütövlükdə öl-

kəni bürüyən böhran 90-cı illərdə başladı və əhali-

nin həyat səviyyəsinin aşağı düşməsi ilə müşayiət 

olundu. Bu da muxtar respublikanın demoqrafik in-

kişafına öz mənfi təsirini göstərdi. Beləliklə, 1990-

2002-ci illərdə yuxarıda qeyd olunan amillərin 

təsiri nəticəsində regionda, o cümlədən də kənd 

yerlərində doğum və təbii artıın səviyyəsi aşağı 

düşmüş, əhalinin şəhərlərə və xaricə miqrasiyası 

güclənmişdir [9]. 

2003-cü ildən başlayaraq regionlarda həyata ke-

çirilən sosial-iqtisadi islahatlar, əhalinin sosial mü-

dafiə sisteminin gücləndirilməsi, yoxsulluğun azal-

dılması və əhalinin həyat səviyyəsinin yüksəlməsi 

demoqrafik inkişafa da müsbət təsir göstərmişdir. 

Bu dövr ərzində əhalinin sağlamlığının möhkəm-

ləndirilməsi istiqamətində görülən tədbirlər nəticə-

sində ölüm səviyyəsinin azalması, xüsusi ilə körpə 

ölümünün, doğulanda gözlənilən ömür uzunluğu 

göstəricisinin artması, müsbət miqrasiya saldosuna 

tədricən keçid müşahidə olunur.  

 
Şəkil 1. NMR-nın inzibati rayonlarının kənd 

əhalisinin təbii artım göstəriciləri (hər min nəfərə) 

Naxçıvan Muxtar Respublikasında kənd məs-

kunlaşmasında və kəndlərin demoqrafik inkişafı-

nın tənzimlənməsində aparılan iqtisadi islahatların 

nəticəsi olaraq 2004-cü ildən sonra kənd əhalisinin 

demoqrafik göstəricilərində (xüsusilə təbii artım) 

daim artım müşahidə olunmuşdur (şəkil 1). Bu pro-

ses muxtar respublikanın inzibati rayonlarının əha-

lisinin təbii artımında da özünü göstərmişdir. Diaq-

ramdan da göründüyü kimi inzibati rayonların təbii 

artımında 1990-cı ildən 2003-cü ilə kimi azalma, 

2004-cü ildən 2013-cü ilə qədər isə artma müşahi-

də olunmuşdur. Sonrakı illərdə isə yenidən azalma 

müşahidə olunur. Bu azalmanın səbəbi isə daha 

çox əhalinin sosial vəziyyəti ilə əlaqədardır. Mux-

tar Respublikada kənd əhalisinin artım dinamika-

sına nəzər saldıqda, onun sayının hələlik davamlı 

olaraq artdığını müşahidə edirik. Lakin əvvəlki on 

illiklərlə müqaisədə kənd əhalisinin artım sürətində 

azalmalar vardır. Belə ki, 1959-1969-cu illərdə 

kənd əhalisinin sayı 50%, 1979-1989-cu illərdə 

16,9%, 1989-1999-cu illərdə 25,6%, 1999-2009-cu 

illərdə 8,9% və son 9 il müddətində isə 13,2% art-

mışdır (cədvəl 1).  

1979-1999-cu illər arasında kənd əhalisi 46,9% 

artmışdır. Bu dövrdə kənd əhalisinin artımının əsas 

hissəsi Şərur (34,3%) və Babək (53,6%) rayonla-

rının payına düşürdü. 1999-2009-cu illərdə isə 

kənd əhalisinin sayı 8,9% artmışdır. Bu dövrdə bü-

tün inzibati rayonların əhalisinin sayında artım mü-

şahidə olunsa da, Babək və Şərur rayonlarının əha-

lisi müvafiq olaraq 0,7% və 8,1% azalmışdır [6]. 

Buna səbəb isə 2005-ci ildə Şərur rayonunun Qara-

bağlar, Yurdçu, Şahtaxtı, Xok, Qabıllı, Qıvraq və 

Babək rayonunun Çalxanqala, Xincab, Təzəkənd, 

Böyükdüz kənd yaşayış məntəqələrinin əsasında 

Kəngərli rayonunun yaradılmasıdır. 

Naxçıvan Muxtar Respublikasında kənd əhali-

sinin demoqrafik göstəriciləri məskunlaşmanın və-

ziyyətindən asılı olaraq kəskin fərqlənir. Kənd tə-

sərrüfatı üçün yararlı torpaq sahələri ilə yaxşı təmin 

olunmuş inzibati rayonlarda əhali daha sıx məs-

kunlaşmışdır ki, bu da əhalinin təbii artımına öz tə-

sirini göstərmişdir [10]. Bu cəhətdən ən yaxşı im-

kanı olan Babək və Kəngərli rayonlarında kənd 

əhalisinin təbii artım əmsalı müvafiq olaraq 10,6 və 

10,8 nəfər olmuşdur. Ən az təbii artım əmsalı isə 

Sədərək (5,8 nəfər) və Ordubad (6,0 nəfər) rayon-

larında müşahidə olunmuşdur. Kənd əhalisinin tə-

bii artımı hər min nəfərə 9,0 nəfər olmaqla Muxtar 

Respublika üzrə ümumi göstəricidən (8,2 nəfər) 

9,7% artıq olmuşdur  [4].

Cədvəl 1 

Naxçıvan Muxtar Respublikası üzrə kənd əhalisinin sayının dəyişilməsi (min nəfər) 

Rayonlar 

İllər Əhalinin sayının artıması (azalması) %-lə 

1979 1989 1999 2009 01.01.2018 1979-1989 
1989-

1999 

1999-

2009 

2009-

2018 

NMR 176,3 206,1 258,9 281,9 319,2 16,9 25,6 8,9 13,2 

Naxçıvan ş. ə/d - - - 8,7 10,3 - - - 18,4 

Sədərək - - 11,9 13,5 13,7 - - 13,4 1,5 

Şərur 77,5 92,4 104,1 95,6 108,3 19,2 12,7 -8,1  13,3 

Babək 44,6 52,7 68,5 68,0 69,3 18,2 29,9 -0,7 1,9 

Şahbuz 14,4 15,9 17,7 19,1 19,9 10,4 11,3 7,9 4,1 

Culfa 17,7 20,3 25,8 29,1 33,1 14,6 27,1 12,7 13,7 

Ordubad 22,2 24,9 30,8 34,5 38,5 12,1 23,7 12,0 11,6 

Kəngərli - - - 22,5 26,1 - - - 16,0 

Mənbə: Azərbaycanın demoqrafik göstəriciləri 2017. Bakı, DSK, 2018. 492 s. 

Cədvəl 2 

Naxçıvan Muxtar Respublikasında kənd əhalisinin doğum ölüm və təbii artım əmsalları (hər min 

nəfərə görə) 

İllər 
1979 1989 1999 2009 2017 

Əmsalların dəyişilməsi, %-lə 

1979-1989 1989-1999 1999-2009 2009-2017 
Göstəricilər 

Doğum 30,6 31,9 17,8 20,8 12,8 4,2 -44,2 16,9 -38,4 

Ölüm 6,6 5,9 5,7 5,3 3,8 -10,6 -3,4 -7,0 -28,3 

Təbii artım 24,0 26,0 12,1 15,5 9,0 8,3 -53,4 28,1 -41,9 

 Mənbə: Əhali siyahıyaalınması materialları-1979, 1989, 1999, 2009-cu illər. Azərbaycanın demoqrafik göstəri-

ciləri  2017. Bakı,DSK, 2018, 492 s. 

1989-cu illərdə kənd əhalisi üzrə doğum və təbii 

artım göstəriciləri 1999-cu ilə nisbətən müvafiq 

olaraq 44,2% və 53,4% azalmışdır. Doğumun və 

təbii artımımın azalmasına səbəb bu dövrdə ölkədə 

baş verən ictimai - siyasi gərginlik, sosial-iqtisadi 

böhranla əlaqədar olaraq nikahların azalması, miq-

rasiya, boşanma, ölüm, o cümlədən də ana və uşaq 

ölümünün artması olmuşdur.  Sonrakı on illikdə isə 

sosial-iqtisadi inkişafla yanaşı demoqrafik göstəri-

cilərdə də sabitləşmə getmişdir. Belə ki, 1999-

2009-cu illər ərzində doğum əmsalı 16,9%, təbii 

artım əmsalı isə 28,1% artmışdır [2]. Son 9 ildə isə 

bu göstəricilər müvafiq olaraq 38,4% və 41,9% 

azalmışdır (cədvəl 2). Xüsusilə 2013-cü ildən sonra 

doğum və təbii artım göstəricilərinin azalması 

müşahidə olunur. Belə ki, 2013 cü ildə doğum əm-

salı 23,5 və təbii artım əmsalı 18,7 olduğu halda, 

2017 – ci ildə müvafiq olaraq 12,8 və 9,0 olmuşdur 

(şəkil 2). Buna səbəb kənd yerlərində qadınların 

məşğulluğunun artması, təhsilli qadınların sayının 

çoxalması, nikah yaşının artması, ailələrdə uşaqla-

rın sayının tənzimlənməsi, miqrasiya prosesinin in-

tensivləşməsi (xüsusilə, gənclər arasında) və s.-dir. 

Həmçinin, 1989-1999-cu illər ərzində təbii artımın 

53,4% azalması ilə əlaqədar olaraq son iki ildə ni-

gaha daxil olma yaşına (20-24 və 25-29 yaş) çatmış 

gənclərin sayının azlığı (ümumi əhalinin 82,3 min 

nəfəri və ya 18,2%-i) doğum və təbii artım göstəri-

cilərinin aşağı düşməsinə ciddi təsir göstərir.  

Kənd əhalisinin ölüm əmsalı təhlil olunan bütün 

illərdə azalmışdır. 1979-2009-cu illər ərzində 

19,7% azalmışdırsa, bu göstərici son 9 ildə 28,3%  

azalaraq hər min nəfərə 3,8 nəfər olmuşdur. Xüsu-

silə muxtar respublikada yeni doğulan uşaqların 

qorunması yaxşı səviyyədədir. 2017-ci ildə bütün 

regionların kənd yerləri üzrə hər min diri doğulan 

uşaqlara düşən ölüm əmsalı respublika səviyyəsin-

dən (4,0 uşaq) yüksək olsada, Muxtar Respublika-

da bu göstərici (0,3 uşaq) respublika səviyyəsindən 

92,5% aşağıdır [4].  

 
Şəkil 2. NMR-da kənd əhalisinin doğum, ölüm və 

təbii artım əmsallarının illər üzrə dəyişilməsi 

2018-ci ilin  yanvarın 1-ə olan məlumata görə 

Muxtar Respublikada əhalinin 319,2 min nəfəri 

205 kənd yaşayış məntəqəsində məskunlaşmışdır 

[4]. Onların əksəriyyəti əlverişli iqtisadi-coğrafi 

mövqeyə malikdir. Ona görə də iqtisadi və demo-

qrafik perspektivi olması ilə fərqlənir. Yaxın gələ-

cəkdə onların bir neçəsi şəhər və qəsəbəyə çevrilə 

bilər. Bunun üçün sosial və iqtisadi bazanın inkişaf 

etdirilməsi, demoqrafik inkişafa şərait yaradılması 

tələb olunur. 

Naxçıvan Muxtar Respublikasında kəndlər əsa-

sən şirin su hövzələrinin yaxınlığında, məhsuldar 

torpaq sahələrinin yayıldığı düzənliklərdə, dağətə-

yi zonalarda, dağarası çökəkliklərdə və iri şəhərlə-

rin yaxınlığında yerləşmişdir [1].  

Kəndlərin inkişafı və əhalinin işlə təminatı iqti-

sadi bazanın olmasından asılıdır. Burada əmək tu-

tumlu kənd təsərrüfatı məhsullarının becərilməsi 

və bu məhsulların ilkin emalı üçün yaradılan müəs-

sisələr iri kənd məntəqələrinin formalaşmasına sə-

bəb olmuşdur. Lakin müstəqillik illərində aqrar is-

lahatlar aparılmasına baxmayaraq maddi-texniki 

bazanın zəif olması, suvarma, kollektor-drenaj sis-

teminin qənaətbəxş olmaması, avadanlıq parkları-

nın az olması, mineral gübrə və digər kimyəvi va-

sitələrlə təminatın zəif olması kənd təsərrüfatının 

inkişafında ciddi problemlər yaratmışdır.  

Heyvandarlıq sahəsində də bir sıra problemlər 

mövcuddur. Belə ki, baramaçılığın tənəzzülü Or-

dubadda yerləşən ipək emalı sahəsində yüngül sə-

naye müəsissələrinin dayanmasına, əhalinin iş yer-

lərindən məhrum olmasına gətirib çıxarmışdır. 

Ümumiyyətlə Muxtar Respublikada heyvandarlıq 

sahəsində heyvanların sayı artsa da onların məhsul-

darlığının yüksəldilməsi, məhsullarının emalı və 

yeni müəsissələrin yaradılması sahəsində problem-

lər qalmaqda davam edir. Bütün bunlar kənd əhali-

sinin miqrasiyasını intensivləşdirməklə demoqra-

fik göstəricilərin asağı düşməsinə səbəb olmuşdur. 

Həmçinin, kəndlərin yerləşdiyi ərazilərin relyefi və 

mütləq hündürlüyü də onlarda əhalinin sayını mü-

əyyən edən amillərdəndir. Belə ki, dağlıq ərazilər-

də adətən kiçik, düzənlik ərazilərdə isə böyük 

kəndlər (əhalinin sayına görə) formalaşmışdır [1]. 

Naxçıvan Muxtar Respublikasında kəndlərin 

əksəriyyəti Şərur (65 kənd), Ordubad (43 kənd), 

Babək (34 kənd), Culfa (23 kənd) və Şahbuz (23 

kənd) rayonlarında yerləşir. Sədərək rayonunun 

tərkibinə 3 kənd və Naxçıvan şəhər inzibati ərazi 

dairəsinə 5 kənd daxildir (Cədvəl 4).  

Muxtar Respublikada kəndlər əhalisinin sayına 

və mövqeyinə görə bir- birindən fərqlənir. Əhalisi 

5 min nəfərdən cox olan kəndlərin sayı 8, əhalisi 3-

5 min nəfər olan kəndlərin sayı 18, əhalisi 2-3 min 

nəfərə olan 14, əhalisi 1-2 min nəfər olan 63, 

əhalisi 500-dən 1000 nəfərə qədər 60, 100-dən 500 

nəfərə qədər 38, 50 nəfərə qədər  olanların sayı isə 

4 olmuşdur. 

Muxtar Respublikada əhalisinin sayı 5 min nə-

fərdən çox olan kəndlər əsasən Araz çayına yaxın 

düzənlik və dağətəyi zonalarda yerləşir. 1979-cu 

ildə bu qrupa cəmi 3 kənd daxil olmuşdur. 1999-cu 

ildə bu qrupa daxil olan 5 kənddə 41,7 min nəfər 

əhali olmuş, onlar kənd əhalisinin 16,1%-ni təşkil 

etmişdir [7]. 

2009-cu ildə Muxtar Respublikada əhalisi 5 min 

nəfərdən çox olan 7 kənddə 55,7 min nəfər əhali 

toplanmışdır. Onlar Muxtar Respublikanın kənd 

əhalisinin 19,7%-ni təşkil edirdi (Cədvəl 3). Bu 

kəndlərə Babək rayonunda Nehrəm (13752 nəfər) 

və Cəhri (9115 nəfər), Sədərək kəndi (9306 nəfər), 

Kəngərli rayonunda Qarabağlar (6377 nəfər) və 

Xok (5234 nəfər) kəndləri, Culfa rayonunda Yaycı 

kəndi (6343 nəfər) və Şərur rayonunda Dəmirçi 

kəndi (5573 nəfər) daxildir [6].   

2016-cı ilin məlumatına görə əhalisi 5000-dən 

çox olan kəndlərin sayı artaraq 8, əhalisinin sayı isə 

66,5 min nəfər olmuşdur. Bu da muxtar respublika-

nın kənd əhalisinin 20,8%-ni təşkil edir. Bu kənd-

lərə Nehrəm (15773 nəfər), Cəhri (10217 nəfər), 

Sədərək (8710 nəfər), Qarabağlar (7182 nəfər) və 

s. daxildir. Nehrəm (15,8 min nəfər) və Cəhri (10,2 

min nəfər) kəndləri Azərbaycan respublikası üzrə 

əhalisinin sayı çox olan yaşayış məntəqələri sıra-

sına daxildir [8]. İri kəndlərin əksəriyyəti Babək və 

Kəngərli rayonlarında yerləşir.

 

Cədvəl 3 

2009-cu ildə Naxçıvan MR-də inzibati rayonlar üzrə kəndlərin əhalinin sayına görə qruplaşması 

Qruplar, 

nəfər 

Babək Culfa Ordubad Şahbuz Şərur Kəngərli Sədərək 
Naxçıvan 

şəhəri 

Kənd Əhali Kənd Əhali Kənd Əhali Kənd Əhali Kənd Əhali Kənd Əhali Kənd Əhali Kənd Əhali 

0-50 - - - - 1 0 - - 2 0 - - 1 0 - - 

50-100 - - - - - - - - - - - - - - - - 

100-200 2 332 2 327 7 1104 2 371 2 287 - - - - - - 

200-500 3 1112 6 2252 12 4597 4 1496 6 2244 1 400 - - 1 325 

500-

1000 
12 7925 6 4465 10 6350 10 7182 19 14374 2 1178 - - - - 

1000-

2000 
11 15357 6 8405 10 13373 7 10019 22 31548 3 3817 - - 2 2830 

2000-

3000 
1 2874 2 4085 2 4486 - - 6 14638 1 2181 - - 2 5541 

3000-

5000 
3 9095 1 3385 1 4629 - - 7 26993 1 3334 1 4224 - - 

5000-

dən çox 
2 22867 1 6343 - - - - 1 5573 2 11611 1 9306 - - 

Cəmi 34 59562 24 29262 43 34539 23 19068 65 95657 10 22521 3 13530 5 8696 

Mənbə: Azərbaycan Respublikası əhalisinin 2009-cu il siyahıyaalmasının yekunları, I hissə. Bakı, DSK, 2010 

Cədvəl 4 

2016-cı ildə Naxçıvan MR-də inzibati rayonlar üzrə kəndlərin əhalinin sayına görə qruplaşması 

Qrupları, 

nəfər 

Babək Culfa Ordubad Sədərək Şahbuz Şərur Kəngərli 
Naxçıvan 

ş.ə/d 

0-50 - - - - 1 0 1 0 - - 2 0 - -   4 

100-500 4 1162 6 1933 15 4353 - - 5 1573 6 1849 1 455 1 398 38 

500-1000 12 8156 5 3256 14 9167 - - 10 7975 17 12954 2 1324 - - 60 

1000-2000 11 16360 8 11808 10 14560 - - 7 10779 22 30841 3 4434 2 3267 63 

2000-3000 1 2082 2 4631 2 4983 - - - - 8 18595 1 2469 - - 14 

3000-5000 4 13694 1 3793 - - 1 4753 - - 9 35722 1 3736 2 6544 18 

5000-dən 

çox 
2 25990 1 7348 1 5008 1 8710 - - 1 6269 2 13137   

8 

Cəmi 34 67444 23 32769 43 38071 3 13463 23 20327 65 106230 10 25555 5 10209 205 

Mənbə:NMR Dövlət Statistika Komitəsinin məlumatları-2016. 

 

Şəkil 3. Naxçıvan Muxtar Respublikasında 

kəndlərin qrupları üzrə əhalinin paylanması 

Sonrakı qrupa 3 mindən 5 min nəfərə qədər əha-

lisi olan kəndlər daxildir (şəkil 3). 1979-cu ildə 

regionda əhalisi 3-5 min nəfər olan kəndlərin sayı 

5 olmuşdur. Bu kəndlərdə 18,0 min nəfərə qədər 

kənd əhalisi məskunlaşmışdır. 1999-cu ildə Muxtar 

Respublikada əhalisi 3-5 min nəfər olan kəndlərin 

sayı 12, onlarda yaşayan əhalinin sayı isə  46,8 min 

nəfər olmuşdur. Keçən müddət ərzində qrupda əha-

linin sayı 4,9 min nəfər və ya 10,5% artsa da onla-

rın kənd əhalisi arasında payı (18,1%) dəyişməmiş-

dir [7]. 2009-cu ildə əhalisi 3-5 min nəfər olan 

kəndlərin sayı 14, onlarda məskunlaşan əhalinin 

sayı isə 294,6 min nəfər olmuşdur (Cədvəl 3). 

2016-cı ildə bu qrupa daxil olan kəndlərin sayı 

18 olmuşdur. Bu kəndlərdə  Muxtar Respublikanın 

kənd əhalisinin 21,3%-i məskunlaşmışdır. Qrupa 

daxil olan kəndlərin əksəriyyəti (9 kənd) Şərur 

rayonunda yerləşir. Həmçinin, Babək rayonunda 

da bu qrupdan 4 kənd, digər rayonların hər birində 

(Şahbuz  və Ordubad rayonları istisna olmaqla) bir 

kənd mövcuddur. Naxçıvan şəhər ərazi dairəsinə 

isə əhalisinin sayı 3-5 min olan 2 kənd daxildir [8]. 

Üçüncü qrupa əhalisi 2-3 min nəfər olan kəndlər 

daxildir. 1999-cu ildə bu qrupa daxil olan kəndlərin 

sayı 15, onlarda yaşayan əhalinin sayı isə 37,2 min 

nəfər (kənd əhalisinin 14,4%-i) olmuşdur. Həmin 

ildə Babək rayonunda 2-3 min nəfər əhalisi olan 7 

kənddə 17,1 min nəfər və ya rayonun kənd əha-

lisinin 24,9%-i qədər əhali toplanmışdır. Sonrakı 

illərdə bu qrupda yalnız Zeynəddin kəndi (2874 nə-

fər) qalmışdır [7]. Ona görə ki, rayondan kəndlərin 

bir neçəsi Naxçıvan şəhər ərazi dairəsinə verilmiş, 

bir qismi yeni yaradılan Kəngərli rayonuna daxil 

edilmişdir (Çalxanqala kəndi), bəziləri də inkişaf 

edərək daha yuxarı qruplarda yer almışdır. Bu 

qrupda Şərur rayonunda da xeyli sayda (7 kənddə 

17,9 min nəfər) əhali toplanmışdır. 

2009-cu ildə əhalisi 2-3 min nəfər olan kəndlə-

rin sayı 14, onlarda məskunlaşan əhalinin sayı isə 

33,8 min nəfər olmuşdur [6]. 2016-cı ildə də əhalisi 

2-3 min nəfər olan 14 kənd qeydə alınmışdır. Bu 

qrup kəndlərdə məskunlaşan əhalinin sayında isə 

3,3% azalma müşahidə olunmuşdur. Bu kəndlərdə 

Muxtar Respublikanın kənd əhalisinin 10,3% - i 

yaşayır. Onların 8-i Şərur rayonunun payına düşür. 

Ümumiyyətlə, Şərur rayonu Arpa və Araz çayları-

nın hövzələrində yerləşməklə respublikanın ən sıx 

məskunlaşan ərazilərindən biridir. Diğər inzibati 

rayonlarda isə bu qrupdan olan bir neçə kənd var. 

Sədərək və Şahbuz rayonlarında isə əhalisi 2-3 min 

nəfər olan kənd yoxdur (Cədvəl 4). 

Ümumilikdə, əhalisinin sayı 2 min nəfərdən çox 

olan 40 kənd mövcuddur. Onlar MR-da olan kənd-

lərin 19,5% - ni təşkil edir. Bu kəndlərdə MR- da 

olan kənd əhalisinin 52,5%-i məskunlaşmışdır. 

Onların əksəriyyəti Şərur (18 kənd) və Babək (7 

kənd) rayonlarının ərazisindədir. Bu qrupa daxil 

olan kəndlər əlverişli iqtisadi coğrafi mövqeyə 

malik olduqlarına görə davamlı olaraq demoqrafik 

inkişaf perspektivi ilə fərqlənirlər. Əhalisi 500 nə-

fərdən 2 min nəfərə qədər olan kəndlərin sayı 123 

və onlarda toplanan əhalinin sayı 134,9 min nəfər 

olmaqla böyük üstünlük təşkil edir. Onların əsas 

hissəsi Şərur (39 kənd), Ordubad (24 kənd), Babək 

(23 kənd) və Şahbuz (17 kənd) rayonlarının ərazi-

sində yerləşir [8]. 

Muxtar Respublikada 38 kəndin əhalisinin sayı 

100-500 nəfər arasındadır. Onların əsas hissəsi (15 

kənd) Ordubad rayonunun ərazisindədir. 

Naxçıvan Muxtar Respublikasında 4 kəndin 

əhalisi yoxdur. Bu kəndlərə Ordubad rayonunda 

Kilit, Şərurda Günnüt və Bəhruz Kəngərli, Sədə-

rəkdə  Kərki kəndləri  aiddir [8]. 

1999-cu ildə əhalisinin sayı 1000-5000 nəfər 

olan 80 kənddə 156,1 min nəfər əhali, 2009-cu ildə 

bu qrupa daxil olan 89 kənddə 170,8 min nəfər əha-

li qeydə alınmışdır [5,6]. 2016-cı ildə isə bu kənd-

lərin sayı 95-ə, əhalisinin sayı isə 193,1 min nəfərə 

çatmışdır. Göstəricilərdən də göründüyü kimi MR-

da  bu kəndlərin əhalisi 1999 - 2009- cu illər ara-

sında 9,4%, 2009-2016-cı illər arasında isə 13,1% 

artmışdır [8]. NMR-nın kənd qrupları və onlarda 

olan əhalinin sayı məskunlaşmanın tənzimlənməsi 

və təsərrüfat sahələrinin ərazi təşkilində  əsaslı rol 

oynayırlar. 

Məskunlaşma sistemində və demoqrafik inki-

şafda mühüm rol oynayan  amilərdən biri də kənd-

lərin sosial problemləridir. Belə ki, kənd əhalisinin 

əmək haqlarının aşağı səviyyədə olması onların 

maddi təlabatının bir hissəsini ödəyir [7]. 2016-ci 

ildə Muxtar Respublika üzrə orta aylıq nominal 

əmək haqqı 413,1 manat Naxçıvan şəhərində 430,0 

manat olduğu halda inzibati rayonlarda 366,3-

398,9 manat arasında dəyişmişdir. Sədərək və Or-

dubad rayonlarında isə bu göstərici bir qədər yük-

sək olub, müvafiq olaraq 427,4 və 404,6 manat təş-

kil edir [3]. Kəndlərdə çalışan həkimlər, müəl-

limlər və digər ixtisaslı kadrların sosial müdafiyəsi 

üçün nəzərdə tutulan tədbirlər onların kəndlərə 

cəlb edilməsi üçün kifayyət etmir. MR-nın kəndlə-

rində yolların, sosial xidmət obyektlərinin (xüsusi-

lə, əksər kəndlərdə müasir tipli təhsil müəsisələri 

tikilmişdir) və s. yenidən qurulmasına baxmayaraq 

bu sahədə olan vəziyyət qənaətbəxş sayılmır. 

Kəndlərdə mənzillərin abadlığının səviyyəsi də bir 

çox göstəricilər üzrə aşağıdır [7]. Muxtar Respub-

likada yaşayış məntəqələrinin qaz və elektirik 

enerjisi ilə təminatında problem olmasa da, su kə-

mərləri, mərkəzi istilik sistemləri, isti su və vanna 

ilə təminatda bir sıra çatışmazlıqlar mövcuddur. 

Həmçinin, kəndlərin inzibati-idarəetmə işlərində 

mühüm qurumlar olan bələdiyyələr sosial prob-

lemlərin həll edilməsində iştirak etmirlər. Onların 

tabeliyində olan torpaqlardan səmərəli istifadə 

edilmir. Buna səbəb isə onların maliyyə imkanla-

rının az olmasıdır. Bu problemlərin həlli kənd əha-

lisinin miqrasiyasının azalmasına və kəndlərin de-

moqrafik inkişafına şərait yaratmış olacaq. 

4. Nəticə.  

- Ümumiyyətlə əhalisinin sayı 2000-dən çox 

olan kəndlər məskunlaşmada  xüsusi əhəmiyyətə 

malikdirlər. Bu kəndlərin bir çoxu şəhər və qəsəbə-

lərə yaxın yerləşdiklərindən əhalisinin müəyyən 

hissəsi həmin mərkəzlərdəki müəssisələrdə işləyir-

lər. Əlverişli təbii-coğrafi şəraiti, məşğulluq üçün 

imkanların nisbətən geniş olması onların əhalisinin 

sayının çoxalmasını sitimullaşdıran əsas amillər-

dəndir.  Qrupa daxil olan hər bir kənd sosial xidmət 

obyektləri ilə (inzibati idarə mərkəzi, xəstəxana, iki 

və daha çox məktəb, ticarət obyektləri və s.) yaxşı 

təmin olumuşdur. Lakin bir sıra kəndlərdə hələ də 

yol-nəqliyyat infrastrukturunda problemlər qal-

maqda davam edir. 

- Kəndlərin iqtisadi bazası zəifdir. Kənd təsər-

rüfatı bu funksiyanı tam olaraq yerinə yetirə bilmir. 

Baxmayaraq ki, kənd əhalisinin böyük əksəriyyəti 

bu sahədə məşğul olan əhali kimi qeydə alınır. On-

ların əldə etdiyi gəlirlərdə bu sahənin payı aşağıdır. 

Ona görə də kəndlərdə məskunlaşan əhalinin miq-

rasiya mühərikliyi yüksəkdir. Onların əksəriyyəti 

şəhərlərdə və yaşayış yerindən kənarda çalışır. 

- Kəndlərin sosial-iqtisadi və demoqrafik inki-

şafında kənd təsərrüfatının rolunun yüksəldilməsi 

üçün onun məhsullarının satış qiymətlərinin tən-

zimlənməsi, bu sahəyə ayrılan dövlətin maliyyə 

dəstəyinin artırılması, məhsulların becərilməsi, 

maddi-texniki bazanın və aqrolizinq təşkilatlar şə-

bəkəsinin genişləndirilməsi zəruridir. 

- Son illər kəndlərdə  mənzil təminatının çətin-

ləşməsi və əhalinin məşğulluq səviyyəsinin azal-

ması ilə əlaqədar olaraq iki uşaqlı ailələr böyük ək-

səriyyət təşkil edir. Bu isə əhalinin təbii artımının 

azalmasına gətirib çıxarır. Miqrasiya və 90-cı illər-

də doğumun azalması ilə əlaqədar kəndlərdə nikah 

yaşına daxil olan gənclərin sayının əvvəlki dövr-

lərə nisbətən az olması da təbii artım göstəricilə-

rinin azalmasına səbəb olmuşdur.  

- Buna görə əhalinin təbii artımının nizamlan-

ması üçün ciddi demoqrafik siyasət aparılması, 

analara və uşaqlara dövlət qayğısının artırılması, 

uşaqlara qulluğa görə müavinətlər verilməsi, çox-

uşaqlı ailələrə maliyyə yardımı göstərilməsi və 

mənzil şəraitinin yaxşılaşdırılması istiqamətində 

tədbirlər görülməlidir. 

RESETTLEMENT OF RURAL POPULATION 

AND THE FEATURES OF DEMOGRAPHIC 

DEVELOPMENT IN THE NAKHCHIVAN 

AUTONOMOUS REPUBLIC  

H.M.Tahirova 

Abstract. The article analyzes the characteristics of 

rural settlements and demographic development in the 

Nakhchivan Autonomous Republic. Problems in this 

area and ways for solving them were identified. The 

number of rural groups and their population play a major 

role in the regulation of settlement, demographic 

development and also in the territorial organization of 

economic fields. In the study area, the population of 

60% of the villages ranges from 500 to 2000. One of the 

factors that plays an important role in rural settlement 

and demographic development is the socio-economic 

status of the villages. Despite reconstruction of roads, 

social facilities etc. in the villages of the Autonomous 

Republic the problems in this field have not been fully 

solved. Although the vast majority of the rural popu-

lation is engaged in agriculture in Nakhchivan, income 

from this area does not satisfies the needs. Therefore, the 

economic basis of villages is poor. The demographic 

indicators of the rural population in the administrative 

districts of Nakhchivan differ depending on the condi-

tion of a settlement. Population is more densely settled 

in those administrative regions which have more fertile 

agricultural lands, and this also affects the demographic 

development. 

Key words: rural settlements, demographic deve-

lopment, rural population, socio-economic situation, 

settlement system. 

 

СЕЛЬСКОЕ  РАССЕЛЕНИЕ И 

ОСОБЕННОСТИ ДЕМОГРАФИЧЕСКОГО 

РАЗВИТИЯ СЕЛ В НАХИЧЕВАНСКОЙ 

АВТОНОМНОЙ РЕСПУБЛИКЕ 

Х.М.Тахирова 

Резюме. В статье анализируются развитие сель-

ского расселения и особенности демографического 

развития в Нахчыванской Автономной Республики, 

а также проблемы в этой области и их пути решения.  

Выявлено количество сельских групп и их населе-

ния, которые играют важную роль в регулировании 

расселения, демографической развитии и террито-

риальной организации экономики. В этих сел (60) 

численность населения  меняется от  500 до 2000 

человек. В развитии расселения и демографических 

процессов сельских поселений, важную роль играет 

социально-экономическое  фактор.  Несмотря  что 

успешно строишься дорог и объектов социального-

культурного обслуживания, но проблемы в этой об-

ласти не были полностью решены. В Нахичеванской 

Автономной Республики большинство сельских 

жителей основном занято в сельском хозяйстве, но 

несмотря на это доходы от этой области не покры-

вают нужды население. Поэтому экономическая 

база сел развита слабо. НАР сельское расселения 

имеет высокую концентрацию населения, в зависи-

мости административных районах которые более 

хорошо обеспечены с сельско хозяйственными 

угодьями, что влияет на демографическое развитие. 

Ключевые слова: сельские расселения, демо-

графическое развитие, сельское население, социаль-

но-экономическая ситуация, система расселения. 

 

 

 

 

 

 

 

 

 

 

 

 

  


